

Конкурс

Подготовила: Арсланова Ф. С.
1 Нуись: Зечбуресь, пиналъес, люкаськем куноос! Туннэ асьме азе усьтиськоз чеберлык дунне -  самой кибашлы, дисьтись нылъес полын  «Устокай» нимез басьтон понна чошатскон. Ас чеберенызы, визьмынызы но портэм быгатонъесынызы воректозы 6 нылъес. Быръем тужгес но визьмозэ, быгатисьсэ, чеберзэ но мусозэ.
(шудонэз нуон понна кулэ луоз жюри, кинэ чектиськоды- 3 муртэ)

Крезьгур «Ин юсь ныл кадь» (магнитофон)
2 Нуись: Пумиталэ! (кизэс чабо)

Удмурт нылмурт- Дыдык , Зара,

Айно,Марзан я Тутыгыш-
Нимыд ас сярысьтыд вера

Нимыд тынад ноку уз ыш!

1Нуись:Нырысетиез ик конкурсмы сиземын удмурт нылкышно нимъеслы.Ти полын, нылъес, одно ик Айна яке Зара, Зарина, Купанча яке Лилия вань, дыр?

Вераны курисько, кыче нимез асьтэлы бырйиды? Малы? Жогак, вакчияк вералэ ай.
(нылъес кылбур чуръесын борсьысь борсе нимъессэс верало)

2 Нуись:Тау,нылъес, тужу сто быгатиськоды!

Нош таиз конкурсмы нимаське «Малпаськытись юанъес». Котькудды быдэн 1 юанлы валэктон сетыны кулэ.
1. Малы азьло выль кенлэсь диськутсэ сюан дыръя ошыло вылэм?

2. Малы киуж борды  Чук вурылизы?

3. Азьло буелъес вылымтэ. Нош кыче писпулэн сулэзлэсь 10 – лэсь трос буел дасяло вылэм?

4. Кыче писпуэз уже кутылизы кут кутаку?

5. Малы вой келян дыръя кубоен нискылало вылэм?
6. Кызьы валано «йырад чалма поныны эн дырты» шуэмез?

III конкурс
Ти киын портэм басма юдэсъес. Вералэ , кыче басма со, маар солэсь  вуро?
1. Пустол (драп).  2.Вельвет. 3. Буртчин.( шелк). 4. Болонь. 5. Басма (ситец)  6 Джинс

IY конкурс

Котькуд конкурсэ пыриськисьлы дэмласьком кылзыны удмурт крезьгур.

Тодоно кырзанлэсь нимзэ яке кылъессэ: 
1. Лымы тодьы. 2.Самовардэ пукты али. 3.Ваниен Дуниен. 4. Ялыке, ялыке. 5. Жуткам дэремме дисяса. 6. Чуж италмас шуисько ке.( Мылкыддыя луоз котькыче удмурт калык кырзанэз бырйыны.)

Y конкурс.

Осэ йыгаськись луэ.
- Пырее, пырее. Мак ин меда конкурсамы Бере кылем?
Пырее Лопшо Педунь.

- Умоесь, пиналъес но куноос! Монэ тодмады , дыр? Школаяды конкурс луэ шуыса кыли но , нылъеслэсь быгатэмзэс адземе потиз. Музеяды пыраса, юри маар но со арбериос ваи. Малпасько , ожытак мон но визьзэс сынало ай : тодо меда пиналъес вашкала арбериосты.

Котькуддылы сето кыче ке экспонат. Тиледлы верано солэсь нимзэ, малы кутиськемзэ?


Пиналъес киязы вуэм диськут котыръеслэсь нимзэс но вазен соослэн улонын интызы пумысь рос- прос  валэктыны тыршо : 
- Кускерттон, серы, сусо, маллай, ошет, былазык…

- Вот молодецъес! Визьмоесь вылиллямды!

- Тау , Лопшо Педунь. Дорысьтымы кошкыны эн дырты, конкурсмы оз йылпумъяськы на.

YI конкурс.

Ти азьын удмурт дэрем. Котькудиз шудонэ пыриськись вераны кулэ солэсь одиг люкетсэ , кудзэ мон возьмато.


1.Сирес. 2. Азькаптал. 3.Пельпум. 4. Тыбыр. 5. Мугор. 6. Кускыз. 7.Созы. 8. Лента. 9. Урдсэт. 10. Саес. 11. Кунул. 12.Итэт.

Ялиське крезьгуро вис. Конкурсэ пыриськисьес кошко. (Пиос кырзало  «Сьор гуртэ мыно соос» кырзанэз).

YII конкурс.


Песянайлэн, чужанайлэн сандыкысьтыз бугыръяськыса, вашкала арбериослы но тирлыкъеслы, озьы ик нуллыны ярасьтэм диськутъеслы выль улон сетоно но ас киын дасям модель возьматоно . Озьы ик кибашлы луэмзэс возьматись киужъесын учкисьесты паймытоно.

Нош ик потто крезьгур шудэмъя, модельессэс возьмато, соос сярысь верало.

YIII конкурс.

Удмурт дись 3 портэмлы люкиське : уйпал, лымшор но бесермян. Суредысь тодмано возьматэм дисез, кудиз кытчы пырее.
IX конкурс.


Берпуметиез конкурс – самой ческытэз. Нылъес доразы дасяны кулэ вал удмурт пыжиськем яке сиен, солы  ик реклама но сетоно.


Пыжем – пораськемъессы сярысь вераса саламъессэс жюри азе пукто. Соос веръяло, конкурсэ пыриськемъеслы дунъет сетыны дасяськон вискын чузъяське «Удмурт нылкышно» кырзан.

Жюрилы кыл сетон, учкисьеслэсь мылкыдзэс кылзон но тужгес усто висъяськисез быръен. Йылпумъян лэсьтон. Вормисьлы лента думон, кузьымъес сетон.

Вис дыръя мадиськонъес.

Ялан чошен ветлиськом,

Вынъеслы ми кельшиськом.

Корка пыриськом, ос доры султиськом. (Сапегъес)
Весь коркан монэ нулло,
Чик уг поттыло педло. (Тапочки)
Яке сьод со,  я курень,

Шнурокен, я замокен.

Котмылэ ке, шыиырске, 

Кремез ортчыт яратэ. (Ботинка)

Поракузы монэ

Азязы куртто.

Ужзы быре ке, 

Чоге ошо. Айшет)

Кутчай, кертти –

Зукыртиз.

Лымы вылэ пужы кельтиз. (Кут)

Шуныт, небыт мае ке

Зырт кезьытэн кутчало,  

Ыжлы бадзым тау каро.



(Гын сапег)

Пушказ нюлэс, вылаз бусы.




(Шуба)
Киосме миськи, киме косати.
Собере гинэ

Жок сьоры пукси. (Чушкон)

Ишкизы, тышказы, 

Сыназы, бергатизы.

Одиг чебер нуналэ

Вализы жок вылэ. (Жоккышет)
 .
Учкисьеслэсь визьзэс сынан.
1. Кыче темалы сиземын вал конкурс?

2. Вералэ «5» номерен ужрадэ пыриськись муртэ.

3. Кин беромыса вуиз шудонэ?

4. Кыче писпулэсь трос пумо буелъес дасяны луэ?

5. Коня портэм пумо луэ удмурт дись?

6. Ку нискылазы кубоен?

7. Кин тиледлы тужгес кельшиз?

8. Тодиськоды-а удмурт диськутэн, чеберъяськонъесын герзаськем визькылъесты?
Родной  литература  11 класс.

Темаез: Н.С. Байтеряков. «Солдатъес ке кошко.»

Целез: поэмалэсь чеберлыксэ, поэтической синтаксиссэ, сюжетсэ но композицизэ эскерон но сочинение гожтыны дасяськон.


















Ходэз:
I Ортчемез тодэ ваен.

1. Н. С. Байтеряковлэсь биографизэ тодэ ваен.

II. Темая уж.

1. Кыче темалы сиземын «Солдатъес ке кошко» поэма?

2. Кызьы ниманы луоз поэмаез жанрезъя? Малы сое тодосчиос лиро-эпической шуиллям?

3. Нош огъя мылкыд кельтэмезъя кыче та поэма, тужгес но Маръялэн адзонъесызъя? Тае трагической яке драматической шуыны луэ-а? Малы?
–Иське, улон уг дугды, со азинске, пумен умоя. Нош кызьы нимало азьланезлы, улонлэн ноку быронтэм кужымезлы осконэз?

–Озьыен, поэма жанрезъя луэ лиро-эпической, драматической, улонэз яратон шомо ( оптимистической).
–Кыче чуръес тужгес умой пусъе поэмалэсь сыче луэмзэ?

4. Кыче переносной значениен кутэмын берпумети предложение? Степанлы гинэ пуктэм памятник-а со? Кызьы ниманы луоз поэмалэсь та берпумети строфазэ? Малы?

5. Эпилог бордысен кутским, нош табере эскером поэмалэсь сюжетсэ. Мае шуо сюжет? Кызьы азинске композициез?
Пландэс вераса коспозицизэ серттэ-пертче:

А) Улэп кылем солдатъесты пумитан но та пумысен шулдыръяськон.

Б)  Марья апайлэн шулдыръямськонысь кошкемез но Степанэныз пумиськемзэ тодаз ваемезю

В)  Бырем Степанлэн Марьялы верамез.

Г)  Солдаткаослэн кайгуоссы.

Д)  Учком поэмалэсь композицизэ. Поэмаын эпилогез сяна, луылэ на пролог но. ма со пролог?

- Малы вазиськон пыр сетэмын пролог?

- Литературая тодосчиос сое озьы ик поэтической вазиськонъес но риторической юанъес шуо. Угось бырем Степан та юанъесты кылыны уг быгаты.

6. Табере вералэ завязказэ, действилэсь азинскемзэ, кульминацизэ.

7. Табере эскером, кыче поэтической (стилистической) амалъесын возьматэмын композицилэн нимаз-нимаз люкетъесыз: шедьтэ 1-ти люкетысь валтись чуръессэ но вералэ, малы соос кык пол кутисько?
- Шедьтэ валтись кылъессэ.

- Мылы та  люкетэ пыртылэмын калык кырзанъесысь люкетъес? Мае соос кужмоято?

8.  Малы Марья шулдыръяськонысь, эктонзэ куспети карыса, кыре, инкуазе потэ?

9.  Кыче суредан амалъес кутэмын поэмаын? Кыче текстъесыз тросгес? Повествование, описание, диалог яке монолог? 

10.  Вань-а портэмез чеберлык ласянь зэм но уйвот суредъесын? Малы?

11.  Нош малы автор Марьялэсь пизэ коммунист карытэ?
-  Нош малы 70-80 аръсы но али дыре компартилы дунъет воштиськиз?

12. Война сярысь кыче художникъеслэсь суредъессэс вераны быгатиськоды?

III Гуртэ: быръем темазыя сочинение гожтоно.


Темаос:

1. «Солдатъес ке кошко» поэмалэн сюжетэз но композициез.

2. Поэмаын возьматэм учыръеслэн зэмос улонын кадь луэмзы.

Примерной план:

1) Кыче вакыт возьматэмын поэмаын?

2) Кинъес но кызьы суредамын?

3) Геройеслэн вераськемзы но соослэн улонын вераськонлы тупамзы.

4)  Зэм кадь потэ-а Марьялэн уйвотэз?

5) Гуртысь коня адями быремын войнаын? ( огез сярысь гожтоно).

6) Кызьы ужаллям кышноос но нылпиос?

7) Кыче тодметъесызъя поэмаез реализмо шуыны луэ?

8) Вань-а гуртамы памятник? Кызьы сое утиськомы?

IY Уроклы йылпумъян. Н. С.Байтеряковлэн кылъесызъя « Топольес» кырзанэз кылзон.
Ашальчи Окилэн
 творчествоезъя огъясь урок
10 класс
Подготовила: учитель удмуртского языка и литературы Арсланова Ф.С.

Пуктэм ужпумъес:

Ашальчи Окилэн творчествоезъя дышетскисьеслэсь тодон-валанзэс огъяно; выразительно лыдзиськыны, нылпи книгаосты сэрттыны-пертчыны, адзытон радъяны быгатонъессэс азинтоно, кылтирлыксэс паськытатон но волятон.
Уроке кутисько:
Портрет, выставка, рекомендательной плакат, карточкаос.

Ужпумъес пуктон:

Туннэ кык группаен огазеяськыса урок ортчытом. Ашальчи Окилэн творчествоезъя тодон-валанмес эскером, портэм быгатонъесмес ог-огмылы возьматом.

Микрогруппаен ужан:

Класс люкиське 3 группалы, котькудиз юан басьтэ, котькудиз мукет группаысь сыче ик юанлы дасяськись муртэн пумиське, кенеше. Вить минут ортчыса, валэктонъес сето.

Юанъес тачеесь:
1. А.Окилэн кылбуръесаз нылкышно образ.

2. Художественной аспортэмлыксы.

3. Яратон сярысь лирикаез.

4. А. Окилэн улонэз.

Кылбуръесты учкытэк вольыт лыдзон. (котькуд группаысь одиг мурт).

А. Окилэсь книгаоссэ эскерон.

1. Книгалэн нимыз, авторез.(Коня ке кыл но художникез, авторез сярысь).

2. Ма сярысь та книга?

3. книгалэн кыче воспитательной кужымез.

Выставкаен ужан.
Урок азелы дышетскисьес адзытон дасяло. Формазэ асьсэос быръе (адзытон-юан, адзытон-кроссворд, адзытон-мадиськон). Малпано яркыт йыръян, литератураез, книгаез радья интияно.

А. Окилэн веросъесызлы аннотация лыдзон.

1. Книгалэн нимыз, авторез.

2. Книгалэн вакчияк пуштросэз.

3. Кинлы та книга чакламын.

Аннотация реклама выллем но луэ.
Йылпумъян. Урок пумын йылпумъян лэсьтиськом: кыче тодонъессы нылпиослэн, мА басьтоно но мА бордын ужано на.
